DIE ONGELOOFLIKE AVONTURE VAN HANNA HOEKOM
HOOFSTUK 3:  Bloedvingers, suikervingers, groenvingers...

WOORDESKAT:
skelbont – baie bont (multicoloured)

versmoor – nie asem kry nie

besetene – iemand wat mal is

vleisetende – iemand wat vleis eet

oordryf – iets erger maak as wat dit is 

taf – baie dapper

skipbreukeling – iemand wat ‘n skeepsongeluk oorleef het

wittebrood – vakansie van pasgetroude persone

vieslik – baie lelik

wanhopig – sonder hoop

riller – boek wat baie spanningsvol is (thriller)

verdwaas – soos ‘n dwaas wees ( drive carzy)

OPSOMMING:
Hierdie hoofstuk begin met ŉ sielkundige riller oor Fabienne en haar gesin. Hanna oorweeg dit om dié verhaal Bloedige stillewe of Vervloekte verfkwas te noem. Fabienne kry nagmerries oor die “verfkwasvrou” wat haar vertel dat haar perfekte gesin weet sy hoort nie by hulle nie en dat sy van hulle ontslae moet raak om haarself te red. “Bloedvingers” verwys na Fabienne se pa (hy is ŉ tandarts), “suikervingers” verwys na

Fabienne se suster Camille (sy kan besonderse nageregte maak) en “groenvingers” verwys na Fabienne se ma (sy is ŉ tuinboukundige). Uiteindelik besluit Hanna sy wil nie ŉ sielkundige riller skryf nie, want indien Fabienne haar gesin vermoor, sal sy in ŉ weeshuis of malhuis beland. Hanna besluit om eerder ŉ speurverhaal te skryf. Dit sal meer geskik wees, want sy is immers “ŉ meisie wat te veel vrae vra” . Naas die verhaal oor Fabienne, gaan hierdie hoofstuk ook oor die gesin se aankoms by die vakansiehuis op Botterberg. Die huis is verwaarloos en daar is geen elektrisiteit nie. Hanna hoor ook dat Gavin by hulle gaan aansluit om haar verjaardag te kom vier en sy is glad nie bly oor hierdie nuus nie. 

Vrae: 
3.1 
Waarom beskryf Hanna die gesin se reis as “ŉ nagmerrierit”? 
3.2 
Hoe lyk die huis op Botterberg? 
3.3 
Na wie se koms sien Hanna baie uit?
3.4 
Hoekom noem Hanna se gesin haar Hanna Hoekom? 
3.5 
Oor hoeveel dae word Hanna vyftien? 
3.6 
Watter twee titels oorweeg Hanna vir haar speurverhaal? 

Nog Vrae:

3.1.
Beskryf die droom wat Fabienne elke keer droom.

3.2.
Wie dink jy verteenwoordig Groenvingers, Bloedvingers en Suikervingers? Hoe sal hulle elkeen aan hulle einde kom?
3.3.
Beskryf die gesin se nagmerrierit na die huis op die berg.

3.4.
Noem drie dinge wat die gesin by die huis op die berg aantref.

3.5.
Wat is elkeen van die kinders se reaksie op die huis?

3.6.
Wat was die eerste woord wat Hanna as baba gesê het?

3.7.
Hoekom, dink jy, was Hanna se eerste woord ‘n woord van woede?

3.8.
Noem twee persone wat vir die gesin sou kom kuier.

3.9.
Hoe voel Hanna oor haar biologiese pa se besoek. Noem twee gevoelens.

3.10.
Hoekom wou Mana graag vir Gavin by Hanna se partytjie hê?

3.11.
Hoekom wil Hanna van Fabienne ontslae raak?

3.12. Hoe laat sy Fabienne sterf?

3.13.
Waarom besluit sy om uiteindelik nie vir Fabienne te laat sterf nie?
3.14.
Sy wil nou ‘n boek in ‘n ander letterkundige genre skryf. Watter soort boek wil sy nou skryf?

3.15.
Met watter universele vraag sluit sy die hoofstuk af?

HOOFSTUK 4: Fabienne verloor haar vader. 
WOORDESKAT:

lewensgevaarlik – so gevaarlik dat dit jou lewe bedreig
slaapwandelaar – iemand wat in sy slaap loop

muse – god van die kunste

bedwelm – verdoof / dronk (intoxicate)

stillewe – ( still-life painting)

OPSOMMING:
Daar is geen elektrisiteit in die huis nie en die gesin moet self vir vermaak sorg. Hulle het die eerste aand ŉ speletjie gespeel om mekaar se algemene kennis te toets, maar dit was nie baie geslaagd nie, want die gesin het uiteenlopende belangstellings. Hanna wens sy kon vir Saron bel om vroeër te kom, want sy weet nie of sy die vakansie saam met haar gesin gaan oorleef nie. Die kinders is ook nie te gretig om vroeg elke oggend saam met Beyers te gaan stap nie. Yann sê dat die vakansie vir hom eerder soos ŉ “strafkamp” voel. Mana wil graag skilder, maar Beyers herinner haar dat dit ŉ gesinsvakansie is en dat hulle dinge sáám moet doen. Hanna skryf ook verder aan haar speurverhaal. Fabienne se vader verdwyn op ŉ geheimsinnige manier en sy moet die raaisel probeer oplos. Het iemand hom ontvoer of het hy ŉ senu-ineenstorting gehad? 
Vrae: 
4.1 
Hoekom is Hanna dankbaar dat sy in die een-en-twintigste eeu leef? 
4.2 
Hoe verskil Hanna en Sharon van mekaar? 
4.3
Hoe en hoekom wil Beyers hê die gesin moet van oortollige energie ontslae raak? 
4.4 
Waarvan vergeet Mana as haar muse haar kom besoek? 
4.5 
Waarom moet Fabienne haar pa belowe om die stillewe altyd naby haar te hou?
Nog Vrae: 
Sê of die volgende stellings WAAR of ONWAAR is. Motiveer  jou antwoord deur ‘n sin uit die teks aan te haal.

4.1.
Hanna het gedink dat die kerslig baie “cool” is.

4.2.
Beyers weet baie van die geskiedenis van Afrika.

4.3.
Mana weet baie van kunsgeskiedenins.

4.4.
I don’t care is die naam van die album wat Nivara beroemd gemaak het.
4.5.
Hanna besluit om haar verhaal Stillewe te noem.

4.6.
Hanna wil hê dat Sharon gouer moet kom sodat Mana kan ophou om te maak of hulle ‘n moderne gesin is.

4.7.
Gavin gaan niks van Sharon hou nie.

4.8.
 Hanna besef nie dat sy nie snaaks is nie.

4.9.
Sharon is ‘n bruin meisie.

4.10.
Fabienne kan maar doodgaan.

4.11.
Hanna hou baie van moerkoffie uit ‘n meelsak op ‘n koolstoof gebrou.


Nee. Sy wil liewer groentee drink.
4.12.
Die vroeë oggendstappie voel vir Hanna soos om in die hemel te wees.

4.13.
 Mana wil nie die mooi natuurtonele skilder nie.

Nog vrae:
4.14.
Wat is die eintlike rede waarom hulle kom witterbrood hou het?

4.15.
Fabienne se pa kry ‘n pasiënt wie se tande hy moet trek. Wie is die pasiënt?

4.16.
Wat is eienaardig omtrent die pasiënt se tande?

4.17.
Wat vind Fabienne as die tandarts wel verdwyn?

4.18.
Tot watter gevolgtrekking kom Fabienne oor haar pa?

4.19.Pas die persoon in kolom A by sy/haar kennis in Kolom B

	kolom a
	kolom b

	4.19.1. Beyers
	 a) is mal oor towenaars en toorkuns

	4.19.2. Mana
	b) ken elke sepie en dokkie se naam en aanbieder

	4.19.3. Hanna
	c) weet alles van die teater

	4.19.4. Yann
	d) kan ure lank praat oor boeke en skrywers

	4.19.5. Tibo
	e) weet alles van skilders en skilderye

	4.19.6. Amos
	f) kan ure praat oor moderne musiek

HOOFSTUK 5: Digterlike vryheid

WOORDESKAT:

saam te snoer – mense saam te bind
droewig – baie hartseer

politieke protes – om nee te sê vir politieke besluite

speurverhaal – verhaal waarin misdade opgelos word

niksvermoedend – niks te weet nie.

OPSOMMING:

Beyers vermaak die gesin deur gedigte voor te lees en Hanna besluit sy wil ook ŉ gedig skryf. Tibo en Amos kry Hanna se gedig in die hande en terg haar daaroor. Sy is woedend omdat hulle nie haar privaatheid gerespekteer het nie en selfs Yann het bietjie simpatie vir haar. Beyers besluit dat Tibo en Amos ŉ les geleer moet word en hy sê dat Hanna ŉ straf vir die twee seuns mag uitdink. As straf moet hulle Hanna se gedig ŉ paar honderd keer uitskryf. Beyers sê ook dat indien Hanna weer ŉ gedig skryf, sal hy geëerd voel as sy hom toelaat om dit te lees. Hanna besluit egter dat sy nie meer ŉ digter wil word nie. Na ŉ paar dae is die konflik vergete en die hele gesin maak verspotte rympies waarvoor almal lag, sélfs Hanna.

 Vrae: 

5.1 
Hoe probeer Mana die gesin saamsnoer? 

5.2 
Waarom verkies Yann dit om eerder na musiek as gedigte te luister? 


.
5.3 
Wat is die titel van Hanna se gedig en waarom noem sy dit só?

5.4.
Hoekom dink Mana Tibo gaan ŉ advokaat word? 

Nog vrae:
5.5.
Hoekom, dink jy, stel Mana werkspanne saam wat uit gemengde gene bestaan?

5.6.
Hoe gaan die gesin hulleself die aand vermaak?

5.7.
Watter soort gedigte is Beyers van plan om vir hulle voor te lees?

5.8.
Watter bewys is daar dat selfs Yann die vakansie begin geniet?

5.9.
Waarom gee Hanna moed op met die skryf van speurverhale?


.
5.10.
In watter letterkundige genre wil Hanna nou probeer skryf?

5.11.
Wie het die gedig “dis al” oorspronklik gedig?

5.12.
Hoekom skryf Hanna so ‘n basiese, droewige gedig?

5.13. 
In watter jaar speel hierdie verhaal af?

5.14.
Waarom skryf Hanna Bitterberg in plaas van Botterberg onderaan die gedig?

5.15.
“die bom bars oor middagete” Wat het gebeur?

.
5.16.
Hoekom is Hanna so woedend oor die gebeure?

5.17. Hoe ondersteun Yann onverwags vir Hanna?

5.18.
Hoe ondersteun Beyers vir Hanna oor die hele gebeurtenis?

5.19.
Watter straf dink Hanna vir die twee seuns uit?

5.20.
Wat motiveer Hanna uiteindelik om nie ‘n digter te word nie?

5.21.
Waarom bars die gesin een aand uit van die lag terwyl hulle kaartspeel?

5.22.
Wie lag die lekkerste van almal?

5.23.
Wat besef Hanna oor Yann?

5.24.
Wat besef Hanna oor die vakansie?


.
5.25.
Benoem die stylfiguur: “dis nou nie juis ‘n Antjie Krog nie”

HOOFSTUK 6: A Slice of life

WOORDESKAT:

oorspronklik – dit wat eers was

indrukwekkende – iets wat ‘n groot indruk op jou maak.

glinsterend – iets wat blink

wortelkanaalwerk – proses waartydens aan wortels van tande gewerk word.

potloodsketse – tekeninge wat met ‘n potlood gedoen word.

verpletter – baie hartseer

voëlveskrikker – pop wat voëls moet wegjaag.

senutergend – iets wat jou baie senuweeagtig maak

bitterbek – iemand wat baie bitter of ontevrede is.
OPSOMMING:

Hanna tel die dae af tot Sharon opdaag. Die gesin speel steeds speletjies, onder andere ŉ weergawe van Krabbel waar hulle onbeskofte woorde wat nie in die woordboek is nie opmaak. Die gesin gaan stap ook elke oggend saam met Beyers, alhoewel Mana net die eerste entjie saam met hulle stap en dan op ŉ seilstoeltjie gaan sit om te teken. Hanna is steeds aan die skryf, maar die keer wil sy kortverhale skryf. Sy skryf ŉ kortverhaal oor Fabienne en haar pa. In die kortverhaal is Fabienne se lewe nie meer so perfek nie en sy en haar pa ondervind kommunikasieprobleme. Hierdie verhaal toon ook ooreenkomste met Hanna se persoonlike verhouding met haar pa. Hanna en Gavin sukkel ook om te kommunikeer en hulle het verskillende belangstellings. In hierdie hoofstuk vertel Hanna ook meer van haar komplekse gesinslewe en verhouding met haar ouers. Uiteindelik daag Sharon op. Hanna is aanvanklik onseker oor wat Sharon van haar gesin en die bouvallige huis sal dink omdat Sharon gewoond is aan luuksueuse verblyf en geriewe. Sharon is beïndruk met die natuurskoon en baie opgewonde oor die vakansie, veral as sy vir Yann sien. Hanna is ook verbaas om te hoor dat Sharon ŉ ouma het wat in ŉ eenvoudige huisie in die Karoo woon. Sharon wil graag haar ouma gaan besoek, maar haar pa is bang sy trek dalk haar neus vir haar ouma se eenvoudige bestaan op.

Vrae: 
6.1
 Waarom wil Hanna nie saam met Beyers en Yann kruideniersware gaan koop nie? 
6.2 
Waarom sien Hanna niks raak tydens die staptogte nie? 
6.3 
Watter plan bedink Fabienne sodat sy en haar pa sáám kan gesels? 
6.4.
 Van watter tipe kortverhale hou Beyers? 
6.5 
Wanneer het Hanna besef haar ma verskil van ander ma‟s? Hoe het sy dit agtergekom? 
.
6.6 
Waarom wil Sharon se ouma nie in die stad kom kuier nie? 
6.7
Wat onthou Sharon alles van haar ouma? 

Nog Vrae:

6.8.
Vertel in vier sinne wat gebeur het toe die gesin die aand krabbel gespeel het.

.
6.9.
Hoekom skryf Hanna stories oor Fabienne?


.
6.10.
Beskryf in 5 sinne die verhouding tussen Fabienne en haar pa.

6.11.
Hanna het nie altyd met haar ma gebots nie.


6.11.1.Wie het die verhouding volgens Hanna verbreek?

6.11.2
Hoe is die verhouding verbreek?

6.11.3
Wat het Hanna gedoen om vir haar ma ‘n man te kry?

6.12.
Wat het Beyers alles gedoen toe hy na Mana gevry het?
6.13.
Hanna wys vir Sharon die huis. Beskryf die huis na aanleiding van hierdie gebeurtenis.

6.14.
Wat vertel Sharon alles oor haar ouma in die Karoo?

6.15.
Sharon se pa neem haar nooit saam as hy vir sy ma gaan kuier nie. Hoekom nie?
6.16.
Hanna is oorbluf na haar gesprek met Sharon. Wat maak haar so oorbluf?

.

Hoofstuk 7: Nuus uit die beskawing 
WOORDESKAT:

branders – golwe van die see 
breker getref – harde ding wat met jou in die lewe gebeur.

saam te piekel – saam te gaan.

skouerophaling -  om jou skouers op te lig 
ontstig – ontsteld

stuipe – baie kwaad of opgewonde word

skobbejak – skurk

kampstige – iets wat nie werklik is nie.

wolkekrabber – baie hoë gebou

OPSOMMING:

Mana en Beyers vertel die kinders die nuus dat Margot (Yann en Amos) se ma vir ŉ paar dae in Suid-Afrika is om ŉ televisiereeks te skiet en dat sy graag wil kom kuier. Amos is baie opgewonde en senuweeagtig oor die koms van sy ma, maar Beyers en Yann maak negatiewe opmerkings oor Margot. Hanna is ook nie positief oor die besoek van die bedorwe aktrise uit Hollywood nie. Yann het meer aandag aan Sharon begin gee, maar die nuus van sy ma se besoek het sy bui negatief beïnvloed. Waar hulle die oggend nog grappies gemaak het tydens Mana se tekenklas, het hy homself nou onttrek en sien hy Sharon nie meer raak nie. Hanna besluit om ŉ reisverhaal te skryf, maar daar is ŉ probleem- sy het nog nooit oorsee gereis nie. As oplossing besluit sy om Fabienne ŉ wêreldreisiger te maak. Danksy haar wonderlike verbeelding kan Hanna ŉ reisverhaal skryf.
 Vrae: 
7.1 
Waarom ry Mana saam met Beyers dorp toe? 
7.2 
Watter gedeeltes in die tydskrif het Hanna bestudeer en watter gedeeltes het Sharon bestudeer? Waarom dink jy het elkeen van hulle dié spesifieke gedeeltes bestudeer? 
7.3
 Watter nuus ontvang die gesin toe Beyers en Mana van die dorp af terugkom?
7.4 
Waarom is Margot in Suid-Afrika? 
7.5
 Waarom was die gesin die oggend so vrolik? 
7.6 
Wie was die enigste een wat talente getoon het tydens die tekenklas? 
7.7
Waarom wil Hanna nie saam met Sharon langs die koolstoof gaan sit nie?
7.8 
Wie van die gesin was nog nie oorsee nie? 
Nog vrae:

7.9.
Verduidelik die treffende vergelyking wat Hanna oor die lewe gee.

7.10.
Hanna se ma is baie eksentriek. Beskryf hoe sy gelyk het die dag toe sy dorp toe is.

7.11.
Watter onverwagse breker het die gesin getref?

7.12.
Hoe voel Beyers, Yann en Amos oor Margot se besoek?

7.13.
Wat kom doen Margot in Suid-Afrika?
7.14.
Hoekom is Sharon so beïndruk met die nuus?

7.15.
Om watter rede het die kinders nie die oggend gaan stap nie?

7.16.
Op watter manier vind Hanna uit dan Yann nie heeltemal onverskillig is teenoor Sharon nie?

7.17.
Hoekom wil Hanna nie graag saam met Sharon gaan om warm te word by die koolstoof nie?

7.18.
Hanna kan nie ‘n reisverhaal skryf nie. Waarom nie?

7.19.
 Hanna dink weer aan Fabienne.

7.19.1
Hoe het Fabienne beroemd geword?

7.19.2. Watter soort stillewes skilder sy veral?
7.19.3. Wat het Hanna nodig om reisverhale te skryf?

Hoofstuk 8: Hanna Hoekom word Hanna Heks 
WOORDESKAT:

trippel -  om vinnig met kort treetjies te loop
uitpeul – na buite uitstaan (Squeece out)

sluier – doek wat vrou oor haar gesig hang

poel water – dam met water

staan in vervoering – ekstase 
OPSOMMING:

Amos is besonder angstig oor die koms van sy ma. Yann se sarkastiese opmerkings oor Margot laat Amos in trane uitbars en Hanna moet hom troos. Met Margot se aankoms begin dit baie hard te reën. Margot is beeldskoon en baie stylvol. Hanna beskryf haar as ŉ “stralende blonde koningin”. 
Sy komplimenteer die hele gesin, maar Hanna is skepties oor die komplimente en tree nogal onbeskof op. Alhoewel al die kinders aan haar lippe hang en luister na haar stories oor bekendes uit Hollywood, is Hanna glad nie beïndruk nie. Hanna is veral wrewelrig omdat Sharon Margot só bewonder. Margot is baie sjarmant en betower almal om haar, maar Hanna is vasberade dat sy haar nie deur Margot sal laat betower nie. 
Vrae: 
8.1 
Wie het eerste na buite gehardloop om Margot te gaan ontmoet? 
8.2 
Wat antwoord Yann op Tibo se vraag oor waarvoor Margot wag om uit die motor te klim? 
8.3 
Watter kompliment gee Margot vir Hanna? 
8.4 
Aan wie herinner Sharon vir Margot en hoekom? 
8.5 
Waarom hou Hanna so min van Margot? 

.
8.6 
Waarom sê Sharon dat Margot nie ŉ “heks” kan wees nie? 
Nog vrae:

8.7.Pas Margot se woorde in KOLOM B by die persoon in KOLOM A

	KOLOM A
	KOLOM B

	8.7.1.
Yann
	a)
Nog ‘n toekomstige hartebreker

	8.7.2.
Sharon
	b)
Ek was nogal senuweeagtig om jou te ontmoet

	8.7.3.
Hanna
	c)
ek is so bly Beyers het jou ontmoet

	8.7.4.
Beyers
	d)
Nou’s jy ‘n man

	8.7.5.
Tibo
	e)
Vir jou moet ons in Hollywood kry

	8.7.6.
Mana
	f)
jy gaan aantreklik oud word


8.8.
Wie is die enigste een wat die stortreën trotseer om die besoeker te gaan ontvang?
8.9.
Margot wil die volgende oggend gaan draf. Wie stem uiteindelik in om saam met haar te gaan?
8.10.
Waarom help Hanna die aand vir Beyers en Mana om kos te maak?

8.11.
Margot vertel allehande ongelooflike stories oor Amerika. Waarom is die stories nie regtig so ongelooflik soos Margot dit maak nie?

8.12.
Wie se bewondering vir Margot irriteer vir Hanna?

8.13.
Wat het veroorsaak dat Hanna later ophou lees en probeer slaap?

8.14.
Hoekom is Margot ‘n heks?

8.15.
 Wat neem Hanna haar voor aangaande Margot?

8.16.
Watter heks kwaliteite openbaar Hanna tydens haar gesprek met Sharon?

Hoofstuk 9: Die koms van die queen
WOOODESKAT:

uit die bed geboeder – uit die bed gejaag

klapsoen – soen wat met ‘n klapgeluid gepaard gaan

karbonkel – groot puisie

towerspreuk – spreuk wat veroorsaak dat getoor word

galante buiging- hoflike buiging

OPSOMMING:

 Almal verras Hanna op haar vyftiende verjaardag met geskenke en ontbyt in die bed. Waar Hanna gewoonlik net twee geskenke gekry het, kry sy hierdie jaar baie meer geskenke en sy besef dat dit voordelig is om deel te wees van ŉ groot gesin. Almal gee vir Hanna geskenke, selfs Margot en Yann. Gavin kom uiteindelik papnat en vol modder op ŉ melodramatiese wyse by die huis aan. Sy motor het in die modder vasgeval en hy moes in die gietende reën tot by die huis stap. Sharon dink Gavin is vermaaklik en Margot dink hy is “absolutely fabulous”. Na ŉ spesiale verjaardagete en sjokoladekoek speel die gesin ŉ speletjie en almal het baie pret. Op Sharon se vraag of Hanna darem haar verjaardag geniet het, antwoord sy dat dit nie sleg was nie, maar eintlik het sy dit baie geniet en glimlag sy van oor tot oor. 
Vrae:
9.1 
Watter geskenke ontvang Hanna vir haar verjaarsdag? 

9.2 
Hanna vra elke jaar vir ŉ boek as geskenk, waarom het sy nie hierdie jaar vir iets gevra nie? 

.
9.3 
Hoekom gee Yann vir Hanna ŉ pen? 
9.4 
Wie leen vir Gavin klere? 
9.5 
Watter gesegde het Hanna en Sharon uitgebeeld en wat beteken dit? 
Nog Vrae:
9.6. Vir die eerste keer erken Hanna dat sy amper van Margot hou. Wat verander egter hierdie gevoel in Hanna?

9.7. Hoe weet almal dat Margot se mal idee nie gaan werk nie?

9.8. “Ek wonder wanneer kom die queen” Van watter queen praat Yann hier?

9.9. Beskryf die aankoms van die queen waarvan Yann gepraat het.

9.10. Gee een woord waarmee Gavin sy aankoms in die bergwoning beskryf.

9.11. Wat het met Gavin se motor gebeur?

9.12. Hoekom moet Gavin Beyers se klere aantrek?

9.13. Wat eet hulle vir Hanna se verjaarsdagete?

9.14. Wat laat Mana soos ‘n idioot voel?

9.15. Hanna se verjaarsdag werk toe heeltemal anders uit as wat sy verwag het. Hoe het sy haar verjaarsdag ervaar?

9.16.
 Pas die idioom in KOLOM A by die betekenis in KOLOM B
	KOLOM A
	KOLOM B

	9.16.1. Die vere maak die voël
	A)  Daar gaan probleme ontstaan

	9.16.2. As die kat weg is is die muis baas.


	B)  Die skade is gedoen

	9.16.3. Van nuuskierigheid is die tronk vol en die kerk leeg.
	C)  Soort soek soort

	9.16.4. Ek is nie onder ‘n kalkoen uitgebroei nie
	D)  Hy’s dronk

	9.16.5. Nou gaan die poppe dans.
	E)  Klere wys wie jy is

	9.16.6. Hy’s hoog in die takke
	F)  Van verveling beland ons in die moeilikheid

	9.16.7. Daar’s ‘n slang in die gras.
	G)  Sonder die werkgewer doen die werknemers wat hulle wil

	9.16.8. Die koeël is deur die kerk.
	H)  Ek is nie dom nie

	9.16.9. Voëls van eenderse vere gaan saam tekere
	I)  Daar is iets verkeerd


DIE ONGELOOFLIKE AVONTURE VAN HANNA HOEKOM
Hoofstuk 10: Die lewe is ŉ verhoog
WOORDESKAT:

‘n wrok koester – vir iemand kwaad bly

Onbesonne oomblik – tyd wanneer jy nie gedink het nie.

Kar nie deur die drif kom nie – kar kan nie deur die klein spruitjie ry nie

Uitspattig – oordadig

Bitsige antwoord – antwoord gee wat iemand kan seermaak.
OPSOMMING:
 As gevolg van al die opwindende gebeure het Hanna amper van Fabienne vergeet. Hanna se lewe het egter nie skielik in ŉ sprokie verander nie, aangesien sy steeds “vasgekeer [is] in ŉ huis met ŉ lekkende dak op ŉ verlate berg” . Sy is ook steeds geïrriteer met Margot se klagtes en spesifieke eetgewoontes (Margot eet geen rooivleis of koek nie en drink net kookwater). Hanna erken darem ook dat Margot nie so aaklig is soos wat sy aanvanklik gedink het nie. Yann en Beyers het saam met Gavin na sy motor gaan soek en hulle het dit reggekry om die motor uit te sleep. Gavin het dadelik sy tas geneem en sy modieuse klere gaan aantrek. Hanna oorweeg dit om ŉ toneelstuk te skryf oor ŉ klomp vreemde karakters wat in ŉ huis vasgekeer is en dan word een vermoor (Margot is natuurlik Hanna se eerste keuse). Sy besluit egter dat dit te outyds is en dat sy ŉ meer moderne toneelstuk wil skryf. Beyers vertel vir Mana dat hulle vasgekeer is in die reën en dat Gavin en Margot moontlik nie die volgende dag in die Kaap gaan kom nie. Gavin gee vir Hanna ŉ duur swart trui vir haar verjaardag en sy hou dié keer werklik van sy geskenk. Hy besluit ook om die gesin te bederf met ŉ heerlike Franse maaltyd. Terwyl Gavin en sy helpers (Tibo en Amos) besig is om die maaltyd voor te berei, besluit Margot en Sharon om Hanna ŉ mooimaaksessie te gee as verassing vir haar pa. Almal is beïndruk met Hanna se nuwe voorkoms, veral Gavin. Na die heerlike ete stel Margot voor dat hulle dans. Die romanse tussen Yann en Sharon ontwikkel verder en hulle dans die res van die aand saam. 
Vrae: 
10.1 
Hoekom dink Hanna weer aan Fabienne? 
10.2 
Hoekom wil Beyers nie hê die res van die gesin (veral Margot) mag weet dat hulle as gevolg van die reën vasgekeer is nie? 
10.3 
Wie bied aan om Gavin se helpers in die kombuis te wees en watter bydrae lewer hulle twee tot die maaltyd? 
10.4 
Wat is Gavin se reaksie toe hy Hanna na die mooimaaksessie sien? 
10.5 
In wie se lyf moet Sharon probeer ritme kry? 

Nog Vrae:
10.6. Wat in haar lewe irriteer Hanna nog steeds?

10.7. Hoe reageer die honde op Margot se oefeninge?

.
10.8. Sharon het gedink Margot is ‘n filmster in Amerika. Watter rolle het Margot al in rolprente vertolk?

.
10.9. Waarheen is Yann, Beyers en Gavin?

10.10. Hanna dink dat elkeen in die huis, behalwe Tibo, ‘n motief het om Margot te vermoor. Voltooi die tabel hieronder deur hierdie fiktiewe motief teenoor elke naam in te vul.

	Mana
	

	Beyers
	

	Yann
	

	Amos
	

	Gavin
	

	Sharon
	


10.11. Hoe lyk ‘n moderne toneelstuk volgens Hanna?
10.12. Hoe beskryf Beyers Gavin se motor? Gee slegs een woord.

10.13. Hoekom gee Gavin vir Hanna ‘n klassieke kledingstuk vir haar verjaarsdag?

10.14.  Wat bied Gavin aan om die aand te doen?

.
10.15. Wat weet Hanna as sy op die bank sit en kyk hoe Sharon en Yann saamdans?

DIE ONGELOOFLIKE AVONTURE VAN HANNA HOEKOM
Hoofstuk 11: Liefde in die lug

WOORDESKAT:


Uitgewaaier – uitgesprei soos ‘n handwaaier
Ervarings – ondervinding

Smeulende – gloeiende

Hartstogtiglik – driftig

Verward - deurmekaar

OPSOMMING:

In hierdie hoofstuk besluit Hanna sy wil ŉ liefdesverhaal skryf. Sy erken dat sy al ŉ paar keer vlugtig (van korte duur) verlief was, maar gewoonlik op ouer seuns wat nie bewus was van haar bestaan nie. Alhoewel Hanna tot dusver nie baie suksesvol op die gebied van die liefde was nie en maar min romantiese ervarings gehad het, gebruik sy haar verbeelding om ŉ liefdesverhaal te skryf. Sy skryf ŉ verhaal oor Sharon en Yann, maar verander hulle name na Fabienne en Jan. Daar ontstaan ŉ liefdesdriehoek as beide Fabienne en haar beste vriendin Anna (Hanna is eintlik Anna) verlief raak op Jan. Margot is baie ontsteld as sy hoor dat sy moontlik haar vlug na Johannesburg gaan verpas omdat hulle vasgekeer is op die berg. Sharon is natuurlik nie onsteld oor die nuus dat almal vasgekeer is nie, want dit sal beteken dat sy meer tyd saam met Yann sal kan spandeer. Gavin wil hê die gesin moet die beste van ŉ slegte saak maak en stel voor dat die gesin ŉ konsert hou. Elkeen moet ŉ item lewer en daar is pryse op die spel. Daar ontstaan ook konflik tussen Hanna en Sharon. Hanna is jaloers en kwaad omdat Sharon tydens die konsert ŉ item saam met Yann wil aanbied. Daar is ook interessante ontwikkeling in Hanna se liefdesverhaal. Fabienne probeer Anna “buite aksie stel” maar haar gemene plan het nie die gewensde effek nie en Jan is baie besorg oor die beseerde Anna. 
Vrae: 
11.1 
Van wie, vermoed Hanna, droom Sharon?
11.2 
Waar hou Fabienne en Anna vakansie?
11.3
 Wie red Jan van verdrinking? 
11.4 
Waarom is Margot so ontsteld dat hulle vasgekeer is op die berg? 
11.5 
Hoekom dink Gavin die konsert is ŉ goeie idee om Margot uit haar kamer te lok? 

.
11.6 Watter planne bedink Fabienne uit jaloesie om Anna buite aksie te stel? 
Nog Vrae:

11.7. Sy besluit dat ‘n mens nie ervaring nodig het om ‘n liefdesverhaal te skryf nie. Wat sal haar help met haar gebrek aan ervaring?
11.8. Wat ruk Hanna uit haar drome uit?

11.9. Waarom moet Margot die Maandag in Johannesburg wees?

11.10. Hoe reageer Gavin op die nuus dat hulle almal op die berg vasgekeer is?

11.11. Wat laat Margot woedend na haar kamer storm?

11.12. Watter plan bedink Gavin om Margot weer uit haar kamer te kry?

11.13. Watter prys gaan Beyers wen as hy die beste item lewer?

11.14. Waarom noem Hanna vir Sharon haar “gewese beste vriendin”?

11.15. Soek ‘n aanhaling uit die hoofstuk wat die volgende karakters baie goed beskryf.
1. Hanna as skrywer : “”
2. Sharon as verliefde meisie :”
3. Fabienne as meisie:”
4. Margot as aktrise : “
5. Gavin as trooster: 
6. Sharon as dogter”
7. Mana as ma:
8. Gavin as positiewe mens:”
9. Mana as akteur: 
10. Fabienne as feeks: “”
DIE ONGELOOFLIKE AVONTURE VAN HANNA HOEKOM
Hoofstuk 12: Wat van ŉ ongelukkige einde?

WOORDESKAT:

Medaje – medal
Skaamteloos – sonde om skaam te wees.

Bedorwe brokkie – iemand wat baie bederf word.

Mislukking -  iemand wat nie in iets slaag nie

Verantwoordelikheid – om vir its veantwoodelik te wees.
OPSOMMING:
Gavin blink uit as ŉ uitstekende organiseerder en hy kry dit selfs reg om Margot uit haar kamer te lok vir die konsert. Hanna luister Gavin af as hy Margot soebat om uit haar kamer te kom en in die proses kom Hanna agter dat beide Gavin en Margot soos mislukte ouers voel. Margot erken ook aan Gavin dat sy ŉ mislukte aktrise is, maar hy oorreed haar om aan die konsert deel te neem. Tibo en Amos is eerste aan die beurt en lewer ŉ lawwe musiekvertoning. Daarna vermaak Mana en Beyers die gesin met ŉ liedjie van die Briels. Hanna is verstom deur Gavin en Margot se fantasiese tango. Sy hoop heimlik dat Sharon en Yann se item gaan misluk, maar sy sê sy moet erken dat hulle ŉ skreeusnaakse item gelewer het. Hanna besluit ook dat haar liefdesverhaal nie ŉ gelukkige einde gaan hê nie. Anna moet tussen haar vriendskap met Fabienne en haar liefde vir Jan kies. Sy kies vriendskap bo liefde en die liefdesverhaal het ŉ “hartverskeurende einde” Amos en Tibo se ander item is glad nie suksesvol nie, maar ontaard in ŉ geveg. Hanna voel dat haar item ook misluk het: “My nommer is amper so ŉ groot flop soos Tibo en Amos sŉ” Alhoewel almal beleefd hande geklap het, het nie almal Hanna se satiriese gedig verstaan nie. Beyers het Hanna wél toegejuig omdat hy oor baie kennis van gedigte beskik en net soos Hanna in literatuur belangstel. Margot lewer ŉ uitstekende vertoning en haar sangitem word as die beste aangewys. Hanna is só beïndruk dat sy dink dat Margot regtig eendag ŉ Oscar-toekenning kan wen.
 Vrae: 
12.1 
Waarom dink Hanna dat Gavin ŉ medalje verdien? 
12.2 
Wat is Margot se regte naam? 
12.3.
Wat doen Beyers vir sy individuele item?
12.4 
Waarom spring Hanna-hulle Amos se toorkunsdemonstrasie vry en waarom is sy dankbaar daarvoor? 
12.5 
Wat ontvang Margot as prys? 
Nog Vrae:
12.6.
 Pas die Akteurs in kolom A by die item wat hulle lewer in Kolom B

	KOLOM A
	KOLOM B

	12.6.1 Tibo en Amos
	A) Die tango

	12..6..2. Mana en Beyers
	B) Nabootsing van beroemdes

	12.6..3. Gavin en Margot
	C) ‘n Bakleiery ontstaan

	12.6.4. Beyers
	D) Voordrag van satiriese gedig

	12.6..5. Yann en Sharon 
	E) Toorkunsies (Gekanseleer)

	12.6.6 Tibo en Amos (2de duo)
	F) Sing liedjies van die Briels

	12.6.7. Hanna
	G) Klopdans met Kabaret

	12.6.8. Gavin 
	H) Raserige, getatoeëerde orkeslede

	12.6.9. Amos
	I)  Samesang met THE Village People

	12.6.10. Margot
	J) Lyk soos hillbillies – The Pogues


12.7. Wat lei jy uit die volgende woorde van Margot af: “Wat is ek nou eintlik, Gavin ?”
12.8. Hoe slaan Gavin Margot se voete onder haar uit?

12.9. Hoekom besluit Hanna om die einde van haar liefdesverhaal te verander?

12.10. Hoekom voel Hanna na haar item baie eensaam?

12.11. Wie is die enigste persoon wat Hanna se vertoning kan waardeer?

12.12. Wie is die wenner van die sertifikaat en wat is die persoon se reaksie?

12.13. Wat glo Hanna vir ‘n paar sekondes terwyl Margot haar toespraak lewer?

12.14.  Gee een woord vir die volgende:

a) Iemand wat in ‘n konsert/vertoning optree : 
b) Die persoon wat die items aankondig: 
c) Iemand wat toneelspelers afrig: 
d) ‘n Diep manstem
e) Iemand wat in ‘n sirkus toertjies uitvoer. 
DIE ONGELOOFLIKE AVONTURE VAN HANNA HOEKOM:
Hoofstuk 13: Konflik! Verraad! Jaloesie!
WOORDESKAT:

OPSOMMING:


Toe Hanna wakker word, besef sy dat die reën uiteindelik opgehou het. Al het die reën opgehou, beteken dit egter nie dat die rivier gesak het nie. Die gesin is steeds op die berg vasgekeer. Mana besluit uit frustrasie om die huis se vloere te skrop (Beyers is baie verbaas hieroor) terwyl Margot die kinders se vrae met behulp van haar Tarotkaarte probeer beantwoord. Sharon is eerste aan die beurt en dit word duidelik dat sy hoop op goeie nuus oor die romanse wat tussen haar en Yann ontwikkel. Die kaarte voorspel egter nie dit waarop sy gehoop het nie en Yann vervies hom ook. Amos besluit hy wil nie meer ŉ beurt hê om sy vraag te vra nie, maar Tibo wil steeds sy beurt hê. Hanna voel baie jammer vir Tibo as dit blyk dat hy graag inligting oor sy pa wil bekom. 
Vrae: 
13.1 
Watter tipe heldin dink Hanna het hulle nodig?
13.2 
Waarom dink Hanna sal Margot nie ŉ goeie heldin wees nie?
13.3 
Watter rol gaan Margot in die televisiereeks speel?
13.4 
Waarvoor sê Margot gebruik sy die Tarotkaarte?
13.5 
Waar sê Margot is die eintlike antwoorde? 
13.6 
Vir wie anders (naas Sharon) voel Hanna jammer en waarom?
Nog vrae:
13.7.
Sharon is vreeslik beïndruk met iets wat Margot kan doen. Wat is dit?

13.8.
Margot is baie seker van haar saak. Wat het haar kaarte vir haar “vertel”?

13.9.
Wat het Tibo alles uitgevis oor die rol wat Margot gaan speel?

13.10.
Wat wil Mana doen terwyl hulle ‘n Tarotsessie in een van die kamers gaan hou?

13.11.
Waarom vind almal dit vreemnd? Dink aan TWEE verskillende redes.

13.12.
Watter opmerkings maak Yann oor Margot se Tarot-kaartsessie?
13.13.
Wat beteken dit as ‘n kaart onderstebo uitgedeel word.

13.14.
Hoekom huil Sharon amper terwyl Margot haar kaarte lees?

13.15.
Waar, volgens Margot, lê die antwoord op Sharon se vraag?

13.16.
Hoekom wil Margot nie iemand anders se kaarte na Sharon s’n lees nie?

13.17.
Watter vraag wil Tibo so graag beantwoord hê deur die lees van die kaarte?

13.18.
Watter gevoel vir Tibo oorweldig Hanna?

DIE ONGELOOFLIKE AVONTURE VAN HANNA HOEKOM
Hoofstuk 14: Nog ŉ onverwagse gas Die gesin voel bedruk (neerslagtig) en die water het steeds nie gesak nie. Mana probeer die gesin opbeur deur pasta te kook in plaas van sop, maar haar poging slaag ook nie daarin om die gesin beter te laat voel nie. Haar kraampyne begin onverwags. Die gesin kan Mana nie na ŉ hospitaal neem nie, omdat hulle as gevolg van die baie reën op die berg vasgekeer is. Gelukkig kom Margot tot die redding. Sy was vir vier jaar ŉ verpleegster voor sy besluit het om ŉ aktrise te word. Die hele gesin is baie angstig en op hulle senuwees oor die geboorte, maar uiteindelik word Hanna se sussie gebore. Hanna voel onmiddellik dat daar ŉ band tussen haar en haar sussie is en sy wil nie hê haar sussie moet ooit seerkry nie. 
Vrae: 
14.1 
Wat sê Beyers vir Margot as sy sê dat sy nog altyd ŉ “dumb blonde” (dom blondine) was? 
14.2 
Vir wie vra Margot om haar helpers te wees? 
14.3 
Watter oplossing gee Margot vir die feit dat hulle nie ŉ kassetspeler in die huis het nie 
14.4 
Waarom dink Hanna het ŉ mens ŉ beste vriendin nodig? 
14.5
 Hoe beskryf Hanna die gevoel om ŉ suster te hê? 
[image: image1.emf]
DIE ONGELOOFLIKE AVONTURE VAN HANNA HOEKOM
Hoofstuk 15: Banieropskrif: Gesin op berg gered Mana en Beyers besluit om die baba ŉ naam te gee wat met water te doen het. Hulle oorweeg dit om haar Amanzi (dit is Zoeloe vir water) of Manzi te noem. Gavin sê dat hy van ŉ meer glansryke of eksotiese naam soos Aqua (Latyn vir water) hou. Hy sê ook dat hy vir Hanna ŉ naam met ŉ meer “eksotiese klankie” sou wou gee Hanna is verstom toe sy hoor dat een van die name wat hy sou voorstel Fabienne is. Sy sê dat dit presies die naam is wat sy vir haarself sou kies. Soos daar uit die titel van hierdie hoofstuk afgelei kan word, word die gesin gered. Te danke aan Sharon se ouers word die gesin per helikopter gered. Na die dramatiese redding wonder Hanna of die gesin dalk die koerant sal haal en sy verbeel haar wat sy in so koerantberig sou skryf Daar is egter nie plek vir almal in die helikopter nie en Gavin en die kinders bly agter. Mana kan na ŉ hospitaal geneem word en Margot kan betyds in Johannesburg wees vir die verfilming van die televisiereeks. Sharon gee ook glad nie om om ŉ rukkie langer op die berg vasgekeer te wees nie – sy kan dan immers meer tyd saam met Yann spandeer.

Vrae: 
15.1 
Hoekom wil Mana en Beyers die baba ŉ naam gee wat met water te doen het? 
15.2 
Na wie is Hanna vernoem? 
15.3 
Watter goeie nuus vertel Yann vir Mana? 
15.4 
Wat gebruik Yann as rooi vlag? 
15.5 
Waarvoor dink Hanna sou Yann bekend wees? 
15.6 
Hoe lyk Sharon se ouers vir Hanna toe hulle uit die helikopter klim? 
15.7 
Wie is Luke? 
DIE ONGELOOFLIKE AVONTURE VAN HANNA HOEKOM
 Hoofstuk 16: Vaarwel, fabelagtige Fabienne Die helikopter maak gereed om te vertrek en Margot neem afskeid van Gavin en die kinders. Margot vertel Gavin opgewonde dat Luke haar gevra het om die aand saam met hom te gaan eet. Voor sy vertrek sê sy iets mooi aan elkeen van die kinders. Margot sê vir Hanna dat sy “ŉ roman wat die wêreld gaan verower” van haar verwag .Amos is oorstelp van vreugde toe hy hoor dat sy ma in die Kaap wil kom kuier. Yann nooi Margot uit om by hulle te kom bly as sy in die Kaap is en Margot belowe om hulle gou weer te sien. Hanna belowe Margot dat sy binne tien jaar haar roman geskryf sal hê en vir die eerste keer glo Hanna dat sy regtig ŉ roman gaan publiseer. Hanna se houding jeens Margot het ook verander en Sharon is verras as Hanna sê dat sy Margot gaan mis. Gavin help om die treurige atmosfeer na die afskeid te omskep in ŉ atmosfeer van pret en plesier. Daar is nie ŉ einde aan Gavin se energie nie en hy vermaak die gesin steeds met sy danspassies al is die res van hulle doodmoeg. Terwyl Hanna vir Gavin dophou, “begin ŉ idee in [haar] kop kook”. Hanna besluit dat sy nie meer oor Fabienne gaan skryf nie, maar oor haarself en haar onwaarskynlike gesin. Sy het ook reeds ŉ titel vir haar roman in gedagte: Die ongelooflike avonture van Hanna Hoekom: ŉ Ware verhaal.
 Vrae: 
16.1
Watter advies gee Margot vir Sharon oor drome? 
16.2 
Wat wou Margot as ŉ verrassing gehou het? 
16.3
Waarom sê Margot moet Hanna opskud met die skryf van haar roman? 
16.4    Waar begin Hanna se beste idees? 
16.5 
Watter rol gaan Margot in Hanna se roman speel? 

